
JESUCRISTONEN CAIscE
UNICAMA USAI'IA

Ain Béru Nunshin Upi Nucén Papa Diosan unibé 'iti

1 Tedfilo, '€én mi a pain budnmicé quiricanu cana
Jesusan nainu cuainsama pain 'ixun 'a fiucama a
fuiquin mi cuénéoxuan. 2 An ca nainu cuainsama
pain 'ixun Nucén Papa Diosan Béru Nunshin Upitan
'aquincéxun an ain bana unicama fuixunun xuti

unicama caisacéxa. Acamax ca ain 'unanmicé uni
'lacéxa. Calstanc€xun ca afiu cara 'atl 'iceé quixun

"undnmiacéxa. 3 Usoquin fiu 'atancéx bamaxbi ca
baisquiacéxa. Usai 'itancéxun ca, ax ca asérabi
baisquiaxa quixuan an caiscé unicaman 'undnun,

'uxé achushi 'imainun meécén rabé neten nétéax
nétéax atumi chiquiracéacéxa. Usai' 1qu1n ca ui-

sairai cara uni Nucén Papa Diosnan 'iti 'icé quixun
atu 'undnmiacéxa.

I. JERUSALENUAXA AN NUCEN

PAPA DIOSAN BANA CUACE
UNICAMA TIMEA (1.4-8.3)

4 Nainu cuainsama pain 'ixun ca Jesusan ain
'ul}ér_l_micé unicama, an uni bana fuixunun Xutia
caiscé, a cacéxa:

—]Jerusalénuax cuanxunma pan ca anuxunbi 'én
Papa Diosan cacésabi oquin 'én mitsu fuixuncé
a pain cain. 5 Asérabi ca Juanén uni 'unpaxan
nashimiacéxa. Usa 'ainbi ca 'itsama nété 'icéma

'ainshi Nucén Papa Diosan ain Béru Numshin Upi
mitsubéa 'Inun xuti 'icén.

Jests nainu cuan

6 Usatancéxun ca bétsi nétén abé timéax bu-
cuxun an uni bana fiuixunun Xutia caiscé unica-
man Jesus cacexa:

—Nucén 'Ibu, nux cananuna Israelnén rébunqui
'ain, nun 'apu 'aishbi ca nun aintsima 'icén. Usa 'ain
¢caramina béri nun aintsi achdshi nun 'apu 'inun
ménioti 'ain?

7Cacéxunbi ca Jesusan atu cacéxa:

—'En Papa Diosan ca an sindncésabi oquin
uinsaran cara usai 'iti 'icé quixun méniocéxa.
Uinsaran cara usai 'iti 'icé quixun camina mitsun
'unaniman. 8 Usa 'ainbi camina Nucén Papa
Diosan Béru Numshin Upi mitsunu ucébé ain
cushifiu 'icanti 'ain. Ain cushifiu 'ixun camina
mitsun 'én bana unicama fuixunti 'ain, Jerusalén
émanu, Judea mecamanu, 'imainun Samaria
menu, 'imainun camabi menu cuanquin.

9 Esaquin ain 'undnmicé unicama caishi ca atun
ismainunbi manamiquishi nai cuinan mapucéx
istécéntimoi nétéacéxa. 10 Usai 'ia manami bésuquin
isabacébébi ca uni rabé tari uxua pafiucé atu

nébétsi 'iacéxa. 11 Usa 'ixun ca atu cacéxa:
—Galileanu 'icé unicama, Canuaqum caramina

mandmia isabatin? Jesus, axa béri nainu cuancg,
én€x ca mitsunmi cuania iscésa Eésaribicuatsini
utécénuxun 'aia.

Jesusan caiscé unicaman atubé 'inun Matias caisa
12 Esaquian a uni rabétan cacéx ca Olivete
cacé matd anuaxa Jesus nainu cuancé, anuax
ain 'undnmicé unicama Jerusalénu riquiancéxa.

Olivete anuax Jerusalénu beébati ca rabé
kilémetrosa 'iacéxa. 13 RiquianX Jerusalénu

bebatancex ca anua atux 'icé_xubunu atsianx
manamia 'icé cata itsi anu céiilruacéxa. Atux
ca Pedro, Jacobo, Juan, Andrés, Felipe, Tomas,

Bartolomé, Mateo, Alfeonén béchicé Jacobo,
Sim6n axa ain aintsin rabanan néécé, a
'imainun Jacobonén xucén Judas, acama 'iacéxa.
14 A unicamax ca atuxa 'icésabi oi 'i, Jesusan

xucéantu 'imainun ain tita Maria 'imainun bétsi
xanucamabéribi timéax ami sinani Nucén Papa

Diosbé banacéxa.

Jesusan caiscé unicaman atubé 'inun Matias caisa

15 Usa 'aish ca anu timéax Jesucristomi sindncé
unicama ax ciento veinte xucénsa 'iacéxa. Usa
'ain ca Pedronén atu nébétsi niruxun cacéxa: 16 —
'En xucéantu, €saquin cana mitsu cain. Nucén
Papa Diosan Béru Numshin Upitan sindnmicéxuan
Davidnén cuénéo bana quicésabi oi ca Judas,
an Jesus uni bimicé, ax 'iaxa. 17 Judas ax
ca nucamacéfiunbia Jesusan ain bana fuixunun

calstancéxun_'undnmicé 'iaxa. 18 Usa 'ixunbi ca
Jesds unin binun 'aquintancéxun a cupia bicé

curiquinén me bitancéxbi, ain 'atima fiu 'acé cupi
axbi fiumi natéquiquin ain pucucama antdcai ba-
maxa. 19 Usala 'icé cuaxun ca Jerusalénu 'icé
unicaman a me Acéldama caquin anéaxa, ax ca
atun banan Imi Me quicé bana 'icén. 20 Salmos
quiricanua cuénéo bana axa €sai quicésabi oi ca
'laxa:

Ain xubux ca éncé 'iti 'icén, anu ca uixbi 'itima 'icén.
'Imainun ca ésairibi quia:

Bétsi unin ca an éncé fiu mééti 'ati 'icén.

21 Enu ca an Jesusan nubé 'ixun fiu 'aia nubétan
iscé uni rairi 'icén. 22 Usa 'aish ca atux Juanéan

nashimia 'aisha ax nainu cuantamainun nubé
'faxa. Usa cupi ca a unicama achushinéxa Jesus

ax ca bamatancéx baisquitécBanxa quixun nun
'acésaribi oquin unicama fuixunux nubé birananti
asabi 'icén.

23 Pedronén ésoquin cacéxun ca anu 'icé uni-
caman rabé uni, José, Barsabas caquin anécé
'icébia Justo caquinribi anécé, acéfiiun Matiasribi
caisacéxa. 24-25 Usotancéxun abé banaquin ca Pe-
dronén Nucén 'Ibu Dios cacéxa:

—An nubétan mi fiu 'axunun min caiscé 'aishbi
ca Judas mi fiu 'axuanxmabi ain 'ucha cupi anu ax

cuanti anu cuanxa. Usa 'ain camlna camabi unian
ain nuitunén sindncé fu 'undncé 'ixun, min éné uni
rabé uiira caramina Judasnén fiu mééti 'anun caisa
quixun nu ismiti 'ain.

26 Catancéxun ca uix cara 'iti 'icé isnuxun furatsu
pain niquin tancéxa, tancéxbi ca Matias 'iacéxa.
Usaquian caiscé 'aish ca Jesusan ain bana fiuixunun
caiscé uni mécén rabé 'imainun achushi, acamabé
Matias biranancéxa.

2

Nucén Papa Diosan Béru Nunshin Upi ain unica-
manu ud

1 Usa 'ain ca Pentecostés cacé nété ucébé
Jerusalénu 'icé achushi xubunu timéax axa

Jesucristomi catamécé unicama buctiacéxa. 2 Anu
bucuxun ca sufitan upi 'icésai banacuatsinia

nainuax aia cuacéxa. Cuacéxbi ca anua bucucé
xubu namé camabi tsitsiarati sharati banacéxa.
3 Usai 'ishi ca tsi érénrucésa 'aish réquiabati anu

'icé unicaman maxcdnu céfilruacéxa. 4 Usacébéshi
ca Nucén Papa Diosmi cushii ain Béru Numshin
Upitan 'imicéx anu 'icé unicamax bétsi bétsi banan
banacéxa.

5 Usa 'ain ca axa Nucén Papa Dios cuééncésabi

oi 'iisa tancé judios unicama, ax bétsi bétsi men-
uax Judea menu uax Jerusalénu tsoOcéxa. 6 A

unicamax ca xubunu buciiaxa bétsi bétsi banan
axa Jesucristomi catamécé unicama banaia cuabi-

ani a xubunu timénux riquiancéxa. Riquiani
bébai timécamé'éoquin a Xxubunu 'icé unicamaxa
banaia, atun banasabi camaxunbi cuati ca ratuti
Slnancasmacexa 7 Slnancasma1 ca atun bemanan
p€qui ratuti canancéxa:

—¢Galilea menuaxa ucé unishima cara axa
xubunu timéax banacé unicama énéx 'ic? 8 ;Usa

'icébi caranuna bétsi bétsi néténuax ud 'ixunbi
atun bana nun banasabi 'icé cuatin?  ;Uisa

'aish cara usa 'iti 'ic? 9 Nux cananuna Partia,
Media, Elam, Mesopotamia, Judea, Capadocia,
Pontus, Asia, a mecamanuax uceé 'ain. 10 'ITmainun
cananuna Frigia, Panfilia, Egipto 'imainun Africa

menu 'icé éma rairi Cirene 'ucéa 'icé anuax ucé
'ain, 'imainun cananuna Roma émanu 'icé judios

unicama 'imainun rairinéx judiosma uni 'ixunbia
an usai judios uni 'iti Moisésnén cuénéo bana
quicésabi oquin 'acé 'ain. 1! Tmainun cananuna
Creta cacé nasinu 'icé 'imainun Arabia cacé menu
'icé unicama 'ain. Usa 'ixunbi cananuna éné
unicaman, uisaira oqum cara Nucéen Papa Diosan
fu 'aia quixuan fivia nun banan quicésai quia
cuatin.

12 Usai 'icébé ca camaxbi ratuti sindncasmai
canancéxa:

—¢Uisa 'aish cara usa 'iti 'ic?

13 Usaia quicébébi ca rairinéx ami cuai —fu bata
X€axbi sapi ca paéncanxa —quiax canancéxa.

Timécamé'éocé unicama Pedronénca _
14 Canancébé ca Pedro abé 'icé mécén rabé
'imainun achushi unibé nirui munuma banaquin

cacéxa:

—Judios unibu ‘'imainun Jerusalénu ‘icé
unicama, mitsinmi 'undnun ca 'én mitsu camainun
cuat. 15 Mitsun sindncéxa éné unicamax paéncé
‘ainbi ca bari xamarucéma pain 'ain aserabi
paéncéma 'icén, 16 An Nucén Papa Dios quicé
bana uni fiuixuncé uni, Joel cacé, an cuénéo bana
quicésabi 01 ca €sai 'ia. A banax ca ésai quia:

17 Nucén 'Tbu Diosan ca caia: Mecama céfiucéma
pain 'ain cana unicamanu 'én Béru Numshin
Upl atubé 'inun xuti 'ain. Xucéxun ca Is-
rael unicama, xanu 'imainun bébu, anbi 'éx
quia bana uni fivixunuxun 'aia. 'Imainun ca

béndbu unicamanribi 'én ismicéxun fiu is-
nuxun 'aia. Caniacécé un1camanr1b1 ca 'én
'amicéxun namdanuxun 'aia. 18 Usaribi oquin

canaan 'énbana cuac~e bébu 'imainun xanu,
abéa 'inun 'én Béru Numshin upl 'inanuxun
'ain. 'ITndncéxun ca 'é Auiquin uni fuixunuxun
'aig. 19-20 'En imicéx mecama céfuti nété
'icéma pan 'ain cana a isia ratuti fiu nainua
unicama ismiti 'ain. Usonan cana men-
uaribi unin sindncéma fiu, imi 'imainun tsi
'imainun tsin cuin, acamaribi isminuxun
'ain. 'Imainun ca bari béanquinuxun 'aia.
Bari béanquimainun ca 'uxé imisa 'inuxun
'aia. 21 Usai 'icébé ca uinu 'icé umcaman
cara ain 'Tbu Dios' e Nucatia, acamax ca 'énan
'inux iécé 'inuxun 'aia.

Usai ca Joelnén cuénéo bana quia.
22Usaquin canan ca Pedronén ésaquinribi cacéxa:
—Israel unicama, 'én mitsu camainun ca cuat:
Jesus Nazaretnu 'icé, an ca Nucén Papa Diosan
'‘amicéxun mitsunmiismainunbi, ax ca Nucén Papa
Diosnuax ud 'icé quixuan unicaman 'undnun,

uni itsfan 'acéma fiuira 'axa. An 'acé fiucama
camina mitsun 'unan. 23 Usoquian fiu 'acébi

camma mltsun uman lnancexun lel.ln alsama
uni rabécéfun i CuI‘USocenu matasmitancéxun ba-
mamian. Usai ca 'iti 'icé qulxuan éné nété uni-

tisama pain 'ain Nucén Papa Diosan méniosabi 01

ca 'laxa. 24 Usoquian unin 'acébi ca Jesus a Nucén

Papa Diosan baisquimiaxa, uisatimoia tsonun. AX

asaribi cushiira 'icéa uinu 'icé uninbi ashiquin ba-

mamisama 'icé ca Nucén Papa Diosan ain Béchicé

baisquimiaxa. 25 David ax ca Jesus fiui &sai quiacéxa:

'En cana Nucén 'Tbu '€bébi 'ia isan. 'Ex racuéti

masa nuitununma ca ax 'en mequeu '1cCén.

26-27 Usa 'ain cana chudmashirua tani cuééni

bana upitainshi banan. 'Ex bamaxbi anu

uni bamatancéx ain béru fiumshin 'icé, anu

'én béru fiumshin 'inun camina éntima 'ain.

Usoquin camina, minan 'icé upi isquin

bamaceébi 'én namicama chéquinun 'é 'im-

itima 'ain. Usa cupi cana, bamaxbi cana

baisquiti 'al quixun sinani mimi cataméti

Cuéénin. 28 Min camina upi nuitufiu 'aish

chudmashirua tsonun 'é 'undnmian. Usa

'Ixun camina 'ébé 'ixun chudmashirua tani
Cuéénun '€ 'imiti 'ain.

Usai quiquin ca David an Jesus fiuiquin cuénéocéxa.

29 'En xucéantu, asérabi ca nucén rara, David,

bamatancéx me quininu méniocé 'iacéxa. Uso-



Jesusan Unicaman Nu ‘A 2:30 viii Jesusan Unicaman Nu A 2:37

quian anu 'acan ax ca béri néténbi anu 'icén.
30David, ax ca an Nucén Papa Dios quicé bana uni-
cama fuixuncé 'lacéxa. Usa 'ixun ca pardnuxunma
Nucén Papa Diosan —min rébunqui achushinéx
ca judios unicaman 'apu, Cristo, 'inuxun 'aia —
quixun cd bana a 'undncéxa. 31 Usa 'ixun ca David
an bérdma "unanxun 'acésoquin, ain rébunqui Cristo
axa bamatancéx baisquiti a fiui, bamatancéxbi ca
ain béru fiumshin anu uni bamacécama cuance,
anu éncéma 'ianan ain namicamaxribi chéquitima
'icé quixun fiuiacéxa. 32 Davidnén cuénéo bana
quicésabi oquin ca Nucén Papa Diosan Jesus ba-
maceébi baisquimiaxa quixun cananuna nucamanbi
'unan. 33 A ca Nucén Papa Diosan abé 'Apu 'iti
ain cushinbi baisquimiquin an cdsabi oquin ain Béru
Numshin Upi 'indnxa. Usa 'ain ca ami mitsun
isanan cuacé fiucama, énéx ain Béru Numshin Upi-

tan 'imicéx ésai 'ia. 34-35David ax ca nainu cuanma
'icén. Nainu cuanxunmabi ca an ésai quicé bana

Cuénéocéxa:

Nucén 'Tbu Dijosan ca ‘eén 'Ibu Cristo caxa;
Axa mimi nishcé wunicama 'én mi
'lbuamimainun camina 'én meéqueu 'ianan

'8b€ 'apu 'iti 'ain.

36 Usa 'ain camina mitsux Israel unicama
'IXun asérabi 'undnti 'ain, mitsinmi i curdsocénu
matasmicé, a Jesusbi ca Nucén Papa Diosan nucén
'Tbu 'imianan axa utinu nun caincé, Cristo, a
'imiaxa.

37 Esoquian cacéxun cuati —'atimabi cananuna 'a
—(quixun sinani ratiquin ca Pedrocéfiun abéa 'icé
unicama fiucaquin cacancéxa:

—'En xucéantu, 'atimabi cananuna usoquin a
'an. ¢Upl 'Inux caranuna béri uisai 'iti 'ain?

38 Cacéxun ca Pedronén atu cacéxa:

—'Atimoquin sindnxunbi camina sinanaquin,
upi oquin Nucén Papa Diosmi sindnti 'ain. Usai
'itancéx camina mitsun 'uchacama térénceé 'inun
Jesucristomi cataméti nashimiceé 'icanti 'ain. Usai
'icébétan ca Nucén Papa Diosan ain Béru Numshin
Upi abémi 'inun mitsu 'indnti 'icén. 39 Ené ba-
nacamax ca mitsu 'imainun mitsun béchicécama
'imainun bétsi unicamanribi cuati oquin Nucén
Papa Diosan ménio 'icén. Amia Sinanmisa tancé
unicamanribi cuati oquin ca usoquin méniocéxa.

40 Usoquin canan ca bana rairiribi fiuixunquin
Pedronén 'éséquin cacéxa:

—Ené néténu 'icé unian a 'undncéma 'ainbi cam-
ina mltsuxjesucrlstoml sinanati Nucén Papa Dios-
nan 'inux iéti 'ain.

41 Usaquian Pedronén cacéxun cuaquin ca 'itsa
unin —asérabi ca a bana 'icé —quixun sinancéxa.
Sinani ca a néténbi nashimicé 'aish tres mil
uniribishi axa Jesusmi sindncé unicamabé 'iacéxa.
42 Usai 'itancéx ca an bana fuixunuan Jesusan
caiscé unicaman bana fiuia cuaquin upi oquin
sinani camaxbi nuibanancéxa. Nuibanani ca cam-
abi nétén timéquin, énima Nucén Papa Diosbé
bananan pan técénpaxun pi, camaxbi achushinén
sinansashi 'aish a émanu bucliacéxa.

Axira pain Jesucristomi sindncé unicamaxa usai

a
43Usa'ain ca atun 'aiaisia, a émanu'icé unicamax
ratumainun ain bana fuixunuan Jesucristonén

calscé unicaman uni itsin 'acéma Nu 'acéxa.

44 Usomainun ca axa —asérabi ca Jesusan cushinbi
fu 'ala —quixun sinani Jesucristomi catamécé

umcamax betslbe bets1be nuibanani camaxbi fiufiu
'Inux atun fiu 'indnani'aquianancéxa. 45 Usai 'iquin

ca atun fiu maruanan ain me maruxun Cu1’1qu1

bixun fiufiuma unicama 'indncéxa. 46 Camabi nétén
anuxun Nucén Papa Dios rabiti xubunu a rabinux

timéanan ca atun xubunuribi timéxun Jesusmi
sindnquin técénpaxun pan pianan bétsi furibi
p1qu1anan1 Cuééni bétsibé bétsibé nuibanancéxa.
47 Usaia 'la isquin ca axa atubé timécéma
unicaman —atux ca asérabi upi nuitufiu 'icé —
quixun sinancéxa. Sinania ca uicamax cara ainan
'iti 'icé acamaxa Jesucristomi sindnun Nucén 'Thu
Diosan 'imiacéxa.
3

Aln niti bétsicé uni péxcta

1 Usa 'ain ca bari cuabucébé a las tres 'ain
camabi nétéan 'icésabi, Pedrobé Juan anuxun
Nucén Papa Dios rabiti xubunu abé banai
cuancéxa. 2 Cuanx bébaquin iscéxbi ca uni achushi
ain niti bétsicé, usabi bacéan, anu tsodOcéxa.

Camabi nétéan béxun béxun tsOncancéxun ca
anuxun Nucén Papa Dios rabiti xubu ain xécué

Upiira cacé, anuxun unicama atsinia curiqui

fucdcéxa. 3 Usa 'ixun ca anu tSOxun Pedrocéfiun
]uan atsini aia isquin, curiqui isa 'indnun quixun

cacéxa. 4 Cacéxunbi ca Juanbétan isquin Pedronén
cacéxa:

—Nu ca is.

5 Esaquian cacéxun ca —'€ sapi ca curiqui
'Indnti 'icé —quixun sinani cuéénquin caiancéxa.
6 Caincéxunbi ca Pedronén cacéxa:

—Curiquifiuma cana 'ain. Usa 'ainbi cana bétsi
fun mi 'aquinti 'ain. Jesucristo, Nazaretnu 'icé, an
'é 'amicéxun cana mi cain, niruquiani ca cuantan.

7 Caxun ca ain mécén méquenén méinquin

biruacéxa. Usocéxéshi ca ain uxutucuru 'imainun
ain taé cushi niisa 'inun péxctacéxa. 8 Péxcutishi

munuma niruishi nitsi cuééni chirini, Pedro
imainun Juanbé anuxun a rabiti xXubunu
atsinquin ca Nucén Papa Dios rabiacéxa. 9 Usai
'iquin Nucén Papa Dios rabia nitsia ca camabi
unin isacéxa. 10 Isi ca, éné unix ca an anuxun
Nucén Papa Dios rabiti xubu xécué Upliira cace,
anu tsOxun uni curiqui fiucacé a 'icé quixun 'unani
atun bémanan péqui ratucancéxa.

Anun uninicé, Salomon cacé, anuxuan Pedronén
bana Auixuan

11" A unin ca Pedrocéfiun Juan énquinma
'aracaraishiacéxa. Usa 'aisha anuxun Nucén Papa
Dios rabiti xubu amo anun uninicé, Salomon cacé,
anu arabébébi cuania isi ca ratuti abaquiani cuanx
anu timécancéxa. 12 Usaria isquin ca Pedronén
anu timécécama cacéxa:

—Israel unicama, ¢uisacatsi caramina €né
isi ratutin? ¢Uisacasquin caramina nu fachaira
Nachain? Nun cushinbi isanuna 'a quixun sapi
camina sinancanin. Nux upi 'ixun isanuna éné uni
nimia quixun sapi camina sindncanin. 13 Usama
ca. Nucén Papa Dios, aira nucén rara Abraham,
Isaac, Jacob acama 'imainun nucén raracama
'Imainun nucén chaitiocécaman rabia, an ca ain
Béchicé Jesus asaribi cushi 'inun 'imiaxa. Usa 'icébi
camina uni isa 'aminun quixun mitsun 'apucama
'indncan. 'Inancéa Pilatonén éinsa tancébébi camina

mitsux cuééncéma 'ain. 14 Usai 'iquin camina axa
fiu 'atima 'acéma 'aish upliira sinanfiu, a chiquinun
caquinma, an uni 'acé uni a chiquinun quixun
mitsun Pilato can. 15 Usoquin camina mitsun an
unicama Nucén Papa Diosnan 'inuxa abé 'inun
'imiti, Jesus, a uni 'amian. Usoquinmi 'amicéxa
bamacébi ca Nucén Papa Diosan a baisquimiaxa.
Bamacéa baisquimicé cananuna nun asérabi isan.

16 Usa 'ain ca nux asérabi ami sindncé 'ixun —
Jesusan ca éné uni péxcuti 'icé —quixunu nun

sindncébé, mitsunmi a iscé 'ixun 'unancé uni énéx
upiti péxcuaxa. Jesucristonéan péxcutisa tancébétan
nun 'aquincéx ca upitiira péxcliaxa quixun camina
iscanti 'ain.

17 Esoquin catancéxun ca Pedronén amiribishi
cacéxa:

—'En xXucéantu, cana mitsu cain, 'én cana
'unanin, asérabi ca ax Nucén Papa Diosan Béchicé
'icé quixun 'undnxunmaishi camina mitsun 'apu-
camabétanbi, mitsun Jesus uni 'amian, 18 Usa 'ainbi
camina mitsun, an sindnmicéxun uni fiuixuncé uni-
cama Nucén Papa Diosan usaia Cristo 'iti fiuiquian
cuénéomia banaxa quicésabi oquin 'acan. A banax
ca quia, Nucén Papa Diosan énu unun xua, Cristo,
ax ca paé tani témérati 'icé quiax. 19 Usa 'ain
camina 'atimaquin sindnxunbi Sinanaquin mit-
sun 'uchacama téréncé 'inun Nucén Papa Diosmi
sindnti 'ain. Ami sindncéxun ca Nucén 'Tbu
Diosan mitsun 'uchacama téréanan chuamarua
'inun mitsu cuéénmiti 'icén. 20 Usonan ca Jesus,
axbi Cristo 'icé, a Nucén 'Ibu Diosanbi bérdama
meéniosabi 01 mitsun 'apu 'inun éné menu utécénun

quixun xuti 'icén. 21 Ucéma pan 'aisha Jesucristo

anuax'icé anu 'imainun ca Nucén Papa Diosan, an
ax quicé bana uni fiuixuncé unicaman cuénéosabi
oquin, camabi fiu sénéonti 'icén. 22 Moisésnén ca
bérdma nucén rara judios unicama ésaquin cacéxa:
“An 'é 'imicésaribi oquin ca Nucén 'Tbu Diosan
mitsun rébt’lnqui achushi an ax quia bana unicama

Nuixunti 'imiti 'icén. 'Imlcexuan an atu cacésabi o1
ca mitsun rebunqmcama iti 'icén. 23 Uinu 'icé unin

cara an fuia, ain bana cuatima, ax ca Nucén Papa
Diosnanma 'aish Israel unima 'iti 'icén”.

24 Moisésnéan usaquin cuénéosabi oquin ca
Samuelnén pan 'acébétan an Nucén Papa Dios
quicé bana uni fiuixuncé uni rairinénribi, Cristo uti
nété Auiquin unicama fuixuancéxa.

25 Esoquin canan ca Pedronén ésaquinribi cacéxa:
—A unicaman axa uti fiuia, ax ucé cupi cam-

ina mitsunribi chudmarua 'inuxun ain bana cuati
‘ain.  Usal 'it1 oquin ca Nucén Papa Diosan

bérama mitsun rara Abraham ésaquin cacéxa: “Min
rébunqui achushi cupi ca camabi menu 'icé uni-
camax cuéénuxun 'aia”. 26 Nucén Papa Diosan
ca ain Béchicé bamacébi baisquimitancéxun judios
unicama mitsunu pain xuaxa, mitsunmi a isi ami
sinanaquin fiu 'atima 'ati énun quixun.

4

Unicaman Pedro 'mainun Juanmi atun 'apu-
cama manon

1 Usaquian Pedrobétan Juanén camainun ca
judios sacerdotecama 'imainun anuxun Nucén
Papa Dios rabiti xubunu 'icé policianén cushi

imainun saduceo unicamax uacéxa. 2 An —
bamaxbia Jesus baisquicé 'ain ca camabi unixribi

bama ‘'aishbi baisquiti 'icé —quixun unicama
Nuixuncé cupl ca axa ucé unicamax Pedro
'imainun Juanmi nishacéxa. 3 Nishi atuan bana
Auixuncébé uquin ca Pedrocéfiun Juan bibianquin

buancexa Budnxun ca bari cuabucébéa imé
'ain, iméshiira fAucdnuan pecaratamalnun sipunu

atsinmiacéxa. 4 Usa 'ainbi ca an a fiuiquin bana
Auixuncéxun cuati Jesusmi catamécé unicamax

'itsaira 'lacéxa. Acamax ca Xanucéfunma nuceé
bénécamaishi tupuncéx cinco milsa 'lacéxa.

> Sipuonx pécaracébé ca judios unibunén
'‘apucama 'imainun caniacécé unicama 'imainun
an Moisésnén cuén€o bana 'unancé unicama,
Jerusalénu timéacéxa. 6 Acamabé ca judios
sacerdotenén cushicaman ‘'apu, Anas, a
'Imainun Caifas, Juan, Alejandro 'imainun judios
sacerdotenén cushicaman aintsi 'itbucamaribi anu
timéceé 'iacéxa. 7 Anu timéxun ca ]uancenun Pedro
sipunua bénun quixun suntaru xuacéxa. Xucéxuan
chiquinbétsinquin béxun suntdrunén axa timécé
unicama nébétsi nitsincé ca anu 'icé 'apucaman
Nucacéxa:

—¢Ulan 'amicéxun caramina ain niti bétsicé uni
péxcian? ¢Uisa cushifiu 'ixun caramina 'an?

8 Nucdcéxun ca Nucén Papa Diosan Béru Numshin
Upitan quimicéxun Pedronén cacéxa:

—Judios 'apucama 'imainun caniacécé
unicama, cananuna mitsu cain: 9 Ain niti
bétsicé unia péxclicé fuiquin camina uisai cara
péxclonxa quixun nu fiucatin. 10Usa 'ain cananuna
Israel unicaman 'undnun mitsu cain, Jesucristo,
Nazaretnu 'icé mitsinmi i curisocénu matasmic€x

bamacébia Nucén Papa Diosan baisquimicé, an
'imicéx ca mitsunmi iSC€ éné uni péxclonxa.

11 Cuénéo bana axa ésai quicé a camina 'unan,
an maxax xubu 'acé unian a cuéénquinma rairishi
caisun biquin racdncé maxax 'aishbi ca a maxax
bériamiaxubu cushicé 'icén, itd upimiaxubucama
cushicé usaribiti. A banaxa quicésaribiti ca Jesu-
cristo ami ain unicama cushicé 'iti 'icé quixun ca
Nucén Papa Diosan béri ménioxa. 12 Nucén Papa

Dlosan canuxnunun 'uchacama téréncé 'aish abé
'indan an nu iéminun ]esusesh1 imiaxa. Usa'ain ca

an Nucén Papa Diosnan 'inun nu iémiti bétsi uni
'alma 'icén.

13 Usa 'ain ca Pedrobétan Juanén quirica
"'undinracéma 'lanan 'apuma 'ixunbi racuéquinma
unicama bana fuixunia isi judios 'apucamax
ratiacéxa. Usai 'iquin ca —éné uni rabétax ca axa
Jestusbé nicé a 'icé —quixun sindncéxa. 14 Usaquin
sindnmainun ca a péxcucé uni axribi atubé niacéxa.
Nitsia isquin ca uisoquinbi Pedrocéfiun Juan
cacanma 'icén. 15 Caquinmabi Pedrocéfiun Juan
émanxun cainun quixun chiquintancéx ca atuxbi
fucacanani €sai canancéxa: 16 —;Uisa caranuna
€né uni rabé oti 'ain? Enén ca uni itsin 'acéma fiu
'‘axa. Usoqulan acé ca Jerusalénu 'icé unicaman
'unania. Usa 'ain cananuna, usama ca quixun
catima 'ain. 17 Caquinmabi cananuna uni
rairinan cuanunma €soquin a rabé cati 'ain, Jesus
Auiquian uinu 'icé unibi catécénxunma 'anun. Jesus
Auiquinmi uni bana fuixuntécénia cananuna mitsu
casticanti 'al quixun cananuna cati 'ain.

18 Usai canantancéxun ca Pedrocéfiun Juan
Cuénxun caceéxa:

—TJesus fiuiquin camina uinu 'icé unibi bana
Nuixuanan 'undnmitécéntima 'ain.

19 Cacéxunbi ca Pedrobétan Juanén atu cacéxa:

—Mitsunbi ca sinan, ¢Nucén Papa Dios cara
Cuéénti 'ic, nun nu ain bana manuanan mitsun
banaishi cuati? 20 An fiu'aia isananu nun cuace Je-

susan bana éné cananuna unicama fuixuntécénti
éntima 'ain. . i
21Usaquin cacéxun ca 'apucaman casticainsa tan-

quinbi, atun uni péxcucé cupia unicaman Nucén
Papa Dios rabicébétan 'ama 'icén. Usa 'ixun
ca —Ruixuntécénia caranuna mitsu uisoti a1 —
qulxumshl catancéxun cuantdnun éancéxa. 22 Axa

péxcutisama 'aishbi péxcucé uni ax ca cuarenta
baritia inuceé 'iacéxa.

Ain unicaman Nucén Papa Dios ain cushia
'Indnun ca

23 Usa 'ain ca cuanxun Pedrobétan Juanén —
judios sacerotenén cushicamabétan ca caniacécé
unicaman nu usaquin caxa —quixun ain rairi
fAuixuancéxa. 24 Nuixunia cuaxun ca caméaxbi abé
banaquin Nucén 'Thu Dios cacéxa:

—Min camina nai, me, bacacama unionan cam-
abi fiuribi uniocén. 25 Min Béru Nunshin Upitan
'iImicéx ca nucén rara David, an mi rabicé, ax ésai

quiacéxa:

¢Uisa cupi cara judiosma unicamax tsudquirui
nishia? ¢Uisa cupi cara unicaman
'atimaquin sinanin? Atdan usaquin

sindncéxbi ca fiancdishi 'iti 'icén. 26 Nucén
Tbu Diosmi ‘'lanan ca ain Béchicé
Jesucristomiribi 'i éné menu 'icé 'apucama
tsudquiruaxa, ain tucuricucamaxribi ca ami
'l timéaxa.

27 David quidsabi oi ca asérabi éné Emanuax
Herodesbé Poncio Pilato 'imainun judiosma uni-
cama 'imainun Israel unicamaxribi, min Béchicé
uplira sindnfiy, Jesus, éné menu ununmi caisa, ami
nishi tsudquirui timéaxa, 28 usai ca 'iti 'icé quix-
unmi ménjosabi oi ca usai ami 'iaxa. 29 Usa 'ain

camina a unicamaxa usai numi 'ésénanceé a bana
min unanqum racuéqumma nun min bana uni

fuixunun nu 'aquinti 'ain. 30 'Aquianan camina
min Béchicé uplira sindnfiu, Jesus, ain cushin, uni
'Insincé péxclianan uni itsin 'acéma fiu 'anun nu
‘amiti 'ain.

31 Usaquin abé banaquin Nucén Papa Dios
catancéxa sénéncancébé ca anua bucucancé
xubu ax shaiquiacéxa. Usala 'icébéshi ain Béru
Numshin Upi atunu ucébétan ca an quimicéxun
racuéquinma Nucén Papa Diosan bana unicama
Nuixuancéxa.

An Jestismi sinancé unicama fiu 'tndnan

32Usa 'ain ca axa Jesus fiui quicé bana cuati ami
catamécé unicaman, camaxunbi bétsin sindncésa
oqum sindncéxa. Camaxunbi ca sindncéxa, —'én
'aracacé flucamax ca 'énanshima, camabi uninansa
'icé —quixun. 33 Usaxun ca Jesusan ain bana
Nuixunun caiscé unicaman atun iscé 'ixun, Nucén
'Tbu Jesus bamacé ‘'aishbia baisquicé Ruiquin,
racuéquinma upi oquin Nucén Papa Diosan
'‘aquincéxun unicama fuixuancéxa. Usa 'ain ca
an bana fuixuncé unicamacéfiun an ain bana
cuacé unicamaribi upi sindnfiu 'aish cuéénun
Nucén Papa Diosan 'imiacéxa. 34 Uinu 'icé unixbi
ca anun ain piti ain chupa marutifiuma 'idma
'icén. Naéfiu unicaman atun naé marumainun

ca xubufiu unicamanribi atun xubu maruaceéxa.
35 Maruxun curiqui bixun ca Jesusan ain bana

Nuixunun caiscé unicama 'indncéxa. 'Indncéxun
bixun ca atun uinu 'icé unix cara anun ain piti,

ain chupa maruti 'aima 'icé, a curiqui méticaquin
'Inancéxa. 'Indncéx ca uni achushiratsubi fiufiuma
'idma 'icén. 36 Axa usai 'aquianancé unicama
achushi ca Levitan rébunqui, José cacé, Chipre
nasinu 'icé€, 'ilacéxa. AX ca Jesusan caiscé unicaman
Bernabé caquinribi anécé 'iacéxa. A banax ca an
masa nuitutiabi cuéénmicé qui quice 'icén. 37 Usa
'ixun ca Bernabénén ain naé maruxun curiqui
bixun béxun Jesusan caiscé unicama 'inancéxa.

S

Anantasbéa Safira 'ucha

1Usa 'ainbi ca bétsi uni, Ananias cacé, ain xanu,
Safira cacé, abétan ain naé maruquin curiqui bi-
acéxa. 2 Bixunbi ca ain Xxanuan "undncébi, naé cupi
bicé curiqui mésu ainanbi 'inun nanan acamaishi
isa biaxa quixun paranquin mésuishi budnxun Je-
susan caiscé unicama 'indncéxa. 3 'Inania ca Pe-
dronén cacéxa:

—Ananias, ¢uisacasquin cara fiumshin 'atimanén
'apu, Satanas, an 'ibuaquin, Nucén Papa Diosan
Béru Nunshin Upi pardncésa 'ixunmi me cupimi
bicé curiqui mésu binun mi sindnmiax? 4 Minan
'aish ca a me maruxunmi a cupi bicé curiqui
mix cuééncésabi oquin 'ati asabi 'iaxa. ¢Uisa cupi
caramina céméti sinan? Mix usai 'icé ax ca
unimishi cémécéma 'icén. Camina Nucén Papa
Diosmi céméan.

5 Esai quia cuatishi ca Ananias nipacéti ba-

macéxa, An usai bamacé fuicania cuacé unicamax
caracuéiracéxa. ® Bamacébé uxun ca anu'icé béna
unicaman chupan rabunbianquin budnxun Ananias

maiancéxa.

7 Usai 'ian rabé 'imainun achushi hora 'icébé
ca ain xanuribishi ain bénéa bamacé "'unanxmaishi
uax xubunu atsiancéxa. 8 Atsinia ca Pedronén
cacéxa:

—'E ca fiuixun. ¢Min me cupi caramina éné
curiquicamaishi bian?

Cacéxun ca xanun cacexa:

—Usa ca ain cupi 'iaxa, ashi cananuna bian.

9 Cacéxunbi ca Pedronén cacéxa:

—¢Uisaira 'ixun caramina Nucén Papa Diosan
Béru Numshin Upi parani ami ‘'uchati min

bénébétan sinan? Bénd unicama ca min béné
mainbétsini aia. Atun ca usaribitimibamaia miribi
budnti 'icén.

10 Cacéxéshi ca Pedro tandin nipacéti bamacéxa.

Usai 'la ca bénd unicama atsinquinbi bamacé
méraxun bibianquin budnxun ain béné rapasu
maifancéxa. 11 Usacébé ca axa Jesucristomi

catameécé unicama 'imainun an Ruicania cuacé
unicamaxribi racuéira racuéacéxa.

Jesusan ain bana fuixunun caiscé unicaman uni
itsin '‘acémafiu'a

2 Usa 'ain ca Jerusalénu 'icé unicaman, ax ca
atubé 'icé quixun 'unanun Nucén Papa Diosan 'am-
icéxun, Jesusan caiscé unicaman uni itsin 'acéma
Nu 'acéxa. Usocébé ca axa Jesusmi catamécé uni-
camax Salomoén cacé anun uni nicé, anubi 'i
anuxun Nucén Papa Dios rabiti xubunu camabi

nétén timéacéxa. 13 Anu tlméaxa 'icébébi ca ami
racuéti uni rairi atubé 'ilama 'icén. 'Iquinmabi ca

—atux ca atun nuitu asérabi upi 'icé —quixun

sindncéxa. 14 Usala 'imainun ca bétsi unicamaxribi
'itsaira, xanubébi bébucamaxribi Nucén 'Ibu Jesusmi

catameéacéxa. 15 Usa 'ain ca camabi unin, uni
'insincécama ain bacétinén béxun béxun, antan Pe-
dro uti bainu nancéxa, Pedro cuaincébétan ain
tupéoncéinshi péxcinun quixun. 16 Usomainun ca
Jerusalén 'urama 'icé émanu 'icé unicamanribi uni

'Insincé 'imainun uni fiumshin 'atimafiu a camabi
béacéxa. Bécéx ca péxclcancéxa.

Pedrocénun Juan 'atimocan
17 'Aisamaira uni Jesusmi sinania isi ca judios
sacerdotenén cushicaman 'apu 'imainun abé

'icé saduceo unicama nishacéxa. 18 Nishi ami
tsudquiruxun ca Jesusan ain bana fuixunun caiscé

unicama bixun sipuacéxa. 19 Usocébi ca Nucén
'Tbu Diosan xucéx, imé uxun, ain dngel achushinén
sipu xédcaxun chiquinquin cacéxa: 20 —Anuxun
Nucén Papa Dios rabiti xubunu cuanxun camina
Jesusmi cataméceé 'aish ca uni Nucén Papa Diosnan
'iti 'icé quicé bana unicama fHuixunti 'ain.

21 Esoquian dngelnén cacésabi oquin ca pécaracébé
cuanxun anuxun Nucén Papa Dios rabiti xubunu
atsinxun anu 'icé unicama bana fiuixuancéxa.

Bana nulxunmalnun ca sacerdotenen cushica-
man 'apu ‘imainun abé 'icé unicaman, judios

cushibunén 'apucama timémianan sipuacé uni-
cama bénun quixun policia xuacéxa. 22 Xucéx
cuanxunbi ca policiacaman sipunua mérama "icén.
Usobétsini utécénxun 23 ca cacéxa:

—Nun iscéx ca asérabi sipu cushioquin xétascé
'laxa. An béruancé suntarucamaribi ca ain Xécué

tanainbi nicé 'iaxa. 'Ainbi ca nun Xéocaquin iScéxbi
uni achushibi 'aima 'iaxa.

24 Policia quia cuati ca sacerdotenén cushica-
man 'apu 'imainun anuxun Nucén Papa Dios ra-
biti xubunu 'icé guardianén 'apu 'imainun sacer-
dotenén cushicamax ratuti canancéxa:

—¢Uisashi oquin cara éné unin nu sindncasmamiti
'ic?

25Usai 'ia ca uni achushinén uxun cacéxa:

—Minmi sipuoncé unicaman ca anuxun Nucén
Papa Dios rabiti xubunuxun unicama bana
Nuixunia.

26 Esoquin cacéx cuanxun ca policiacamabétan ain
cushin, anuxun Nucén Papa Dios rabiti xubunu
atsinxun, bana unicama fuixuniabi a unicama bi-

acéxa. leunbl ca unicaman maxaxan 'ati sinani
racuéqum meééquinma anua judios cushicaman

'‘apucama timécé anu upi oxuinshi budncéxa.
27 Usobétsinquian bécancé ca sacerdotenén cushi-
caman 'apun cacéxa: 28 —Nun cananuna mitsu
amiribishi Jesus fiuiquin bana Auixunxunma 'anun
quixun can. Cacéxunbi mitsun nétéquinma a bana
uni Auixunia chanioia ca Jersualénu 'icé unicaman
cuaxa. Usa 'aish camina nun isanuna uni Jesus
'‘amia quiaxribi quicanin.

29 Esai quia ca Pedrobétan Jesusan ain bana

Nuixunun caiscé unicaman cacéxa: 3
—Unin cacésa oquin 'aquinbi cananuna Nucén

Papa Dios, a 'ati cuééncéma fiu a 'aquinma, a 'atia
ax cuééncé, a fiu cuni 'ati 'ain. 30 Ain Béchicé, mit-
sun i curusocénu uni matasmicé, a ca Nucén Papa
Dios, a nun rabicésaribi oquin nucén raracaman
rabia, an baisquimiaxa. 31 Usotancéxun ca abéa ain
méqueu 'Apu 'inun 'imiaxa. 'Imianan ca axa atun

'Apu 'aian a cupishi sinanati Israel unicama atun

'ucha terénce 'aish iécé 'inun 'imiaxa. 32 Ax ca
asérabi usa 'icé quixun cananuna nun camabi uni

cain. Nucén Papa Diosan ain bana cuacé unicama
'indncé ain Béru Nunshin Upi, anribi ca —asérabi ca
usa 'icé —quixun uni 'unanmia.

33 Quia cuati nishquin ca judios unibunén 'apu-
caman atu 'ati sindncéxa. 34 Usa 'ainbi ca 'apucama
achushi, fariseo uni, Gamaliel caquin anécé, anu
'lacéxa. Gamaliel ax ca an usai judios unicama 'iti

M01sesnen cueneo bana unance 'icéa camabl unin
ain bana tanceé 'lacéxa. Usa 'ixun ca mruqum atu

cacéxa:
—Ené unicama ca éman pain chiquin.

35 Cacéxuan chiquincébétan ca ésoquin 'apucama
cacéxa:

—Israel unicama, én€ unicama 'anuxun camina
upi oquin pain sindnti 'ain. 36 Mitsun camina
sindnti 'ain, uni achushi, Teudas cacé, an ca ax
isa cushi 'icé quixun uni pardncéxa. Parancéx ca
cuatrocientos uni abé timéacéxa. Usa 'icébia a
uni 'acancébé ca axa abé nicé unicamax tsudqui
abati nétéacéxa. 37 Usocéxa nétéa 'ainbi ca anun
camabi unin ain ané 'ati nétén, Judas cacé uni,
Galileanu 'icé, axribi usaribiti ax isa cushi 'icé
quixun uni parani cémeéacéxa. Usaria aribishi ain
bana cuati ca 'itsa uni abé timéacéxa. Usa 'icébia
a uniribishi 'acancébé ca axa abé nicé unicama
tsudqui nétéacéxa. 38 Usai 'ia sinanquin cana mitsu
cain, éné unicama camina iséshiti 'icanin. Anbi
sindncé banaishi uni fiuixuncé 'aish ca fiancaishi 'iti
'icén. 39'Ainbi, Nucén Papa Diosanbi 'undnmicéxun
bana fiuixuanan fiu 'acé 'icé camina uisabi ocan-

tima 'ain. Nucén Papa Diosmi atumina nishcanin
ca béruanracat.

40 Esai quia cuaquin ca —asérabi ca usa 'icé —
quixun sindncéxa. Usaquin sindnquin ca Jesusan

ain bana fuixunun caiscé unicama cuénxun
rishquitancéxun, Jesus fuiquin unicama bana

Nuixuntécénxunma 'anun catancéxun, cuantanun
xuacéxa. 41 Xucéxun 'apucama ébiani ca —Jesusnan
cupi téméranun ca Nucén Papa Diosan nu caisaxa—
quixun sinani cuéénquiani cuancéxa. 42 Cuanxun
ca 'apucaman fuixuntécénxunma 'anun cacéxunbi
énquinma camabi nétén anuxun Nucén Papa

Dios rabiti xubunuxun 'anan anua atux 'icé
xubucamanuxunribi, Jesus ax ca Cristo axa uti

nun caincé, a 'icé quixun uni bana fiuixuancéxa.

6

Anrairi'aquinti mécén achtishi 'imainun rabé uni

calscan o )
1Usomainun ca amiribi amiribi an Nucén Papa

Diosan bana cuati unicamax 'itsacéxa. Griego

banan banacé unicama 'imainun hebreo ba-
nan banacé judios unicamaribi ca Jesucristomi

catameéacéxa. Usa 'aish ca axa hebreo banan ba-
nacé unicama fui ésai griego banan banaceé unica-

max quiacéxa:

—Camabi nétén piti metlcaqumbl ca nun aintsi
Xanu casunameécé a piti 'inanima.

2 Esai quia cuaquin ca Jesusan ain bana uni

Nuixunun caiscé uni mécén rabé 'imainun rabé
an, axa Jesucristomi catamécé unicama camicéxa

timétia, cacéxa: ) _
—Nun Jesucristo fuiquin Nucén Papa Diosan
bana fuixunquinma uni piti méticati ca upima

'icén, 3 Usa 'ain camina mitsun mécén achush1
'imainun rabé uni an p1t1 meéticanun caisti 'ain.

Ain sinan ca upi 'icé quixuan unin 'undncé 'ianan
Nucén Papa Diosan Béru Numshin Upitan upi oquin
sinanmicé 'ilanan sindnfiuira ca a unicama 'iti 'icén,
Caistancéxun camina atdan uni piti méticanun cati
'ain. 4 Usocébétan cananuna nun abé banaquin
Nucén Papa Dios unicama fucaxuanan ain bana
Nuixunti 'ain.

5 Esoquian cacéx ca camdaxbi cuééni —cananuna
caisti 'ai —quiax canancéxa. Canantancéxun ca Es-
teban, Nucén Papa Diosmi catameéceé 'icéa ain Béru
Numshin Upitan sindnmicé, acéiiun Felipe, Prdcoro,
Nicanor, Timon, Parmenas, 'imainun Nicolas, An-
tioquianu 'icé uni 'ixunbia an judios unicamabétan
Nucén Papa Diosan bana 'unancé, acama caisacéxa.
6 Caistancéxuan béia ca Jesusan ain bana fiuixunun
caiscé unicaman, mécénan raméquin, Nucén Papa
Dios Aucaxuancéxa.

7Usa 'ain ca amiribi amiribia, Jesus ax ca asérabi
Cristo 'icé quixun Jerusalénuxun cuacocanceébe,
ami sinani Nucén Papa Diosnan 'i unicamax 'it-
sacéxa. Usai 'icébé ca judios sacerdotecamaribi
'itsaxira Jesusmi cataméacéxa.

Esteban bican
8 Esteban axa upi sinan 'ianan Nucén Papa
Diosmi cushicé uni an ca, an 'amicéxun uni itsin

'‘acéma fu 'acéxa. 2 Usa 'ain ca an uni itsin
'‘acéma fu 'aia ol ami nishi, judios unibunéan fiu

meéémicé 'aishbia chiquicé unicamabé Alejandria,
Cilicia, 'imainun Asia me acamanuaxa ucé uni-

camax timéax Estebanbé cérianancéxa. 10 Usai
abé cérlanancéxunbia Estebanén atun 'acésama

oquin Nucén Papa Diosan Béru Numshin Upi-
tan sinanmicéxun bana fuia cuati ca nétécancéxa.
11 Nétéxunbi ca uni rairi €ésaquin cacéxa:

—Nun mitsu cupiomainun camina Esteban
Auiquin unicama cati 'ain, nun cuacéx ca éné uni
Moiséscéfiun Nucén Papa Dios fiui 'atimati banaxa
quixun.

12 Cacéx cuanxun ca camabi uni fuixuanan

caniacécé unicamaribi 'imainun an Moisésnén
Cuénéo bana 'undncé unicamaribi fuixunquin

tsudcaruacéxa.  Tsudcarucéx uxun ca Esteban
bibianquin atun cushicaman ‘apucamanu

budncéxa. 13 Abé cérianancé unicaman ca uni
rairiribi céméi isa Estebanmi mandnun quixun

cacéxa. Cacéx cuanxun ca esaqum cacexa:

—FEné unix ca Nucén Papa Diosan xubu upi

Nuianan Moisésnén cuénéo banaribi fiui nététima
'atimati banaia. 14 Nun cuacéx ca ésai Esteban
quiaxa: Jesus Nazaretnu 'icé€, an isa anuxun Nucén

Papa Dios rabiti xubu rurupanan, Moisésnéan ax
quicésabi oinu 'inun cuénéo bana aribi bétsi oti 'icé
quiax.

15Usaia a unicamax a fiui quicébétan atun cushi-
caman 'apucama 'imainun anu timécécamanribi
iscéxbi ca Estebanén bémanan angelnén bémanansa
'lacéxa.

7

Bicéxuan Estebanén racuéquinma unicama ca

1 Amia mandncania cuaxun ca sacerdotenén
cushicaman 'apun Esteban fiucdcéxa:

—¢Aunicaman mi fiuicé bana ax cara asérabi'ic?
2 Cacéxun ca Estebanén cacéxa:

—'En amtsmama 'imainun caniacécé unicama
nun cushibu, 'én mitsu camainun ca cuat. Nucén

rara Abrahamnex ca Haran cace menu 'lisama
pam 'aish Mesopotamla menu 'iacéxa. Anua

'icCé ca ax uplira 'ixun nucén rara Abraham
Nucén Papa Diosan cacéxa: 3 “Min mecéfiunbi

camabi min aintsi ébiani camina me itsinu 'én
mi ismimainun cuanti 'ain”. 4 Cacéx ca Caldea
menuax cuanx Haran menu bébax anu tso0céxa.
Anuaxa ain papa bamacébé ca Nucén Papa Diosan

ismiasabi oi, anumi béri néténbi bucucé, éné

menu uacéxa. > Usala uceébi ca ainanbia 'Inun me
Nucén Papa Diosan 'indnma 'icén, anua ain taén

amatiratsubi. 'Indnquinmabi ca sinanatécénuxunma

ésaquin Abraham cacéxa: “Ené mecama cana
mi 'imainun min rébunquicamaribi 'inanti 'ain”.
Béchicéfiuma pain 'icé ca Nucén Papa Diosan
usaquin Abraham cacéxa. 6 Catancéxun ca
ésaquinribi cacéxa: “Min rébunquicamax ca ain
menuma, bétsi un